
1. Hyrje  

Kjo rregullore e posaçme është hartuar në kuadër të zbatimit të Ligjit Nr. 162/2020 “Për Prokurimin Publik”, të ndryshuar dhe akteve 

nënligjore përkatëse, me qëllim përcaktimin e rregullave që do të ndiqen nga autoritetet kontraktore gjatë realizimit të prokurimeve të 

përqendruara nga Operatori i Blerjeve të Përqendruara (OBP) për objektet: barna dhe pajisje mjekësore. 

Kjo rregullore zbatohet në kuadër të riorganizimit institucional të përcaktuar nga VKM Nr. 504, datë 10.09.2025, që ngarkon OBP me 

realizimin e procedurave të përqendruara të prokurimit për institucionet shëndetësore publike lidhur me barnat dhe pajisjet mjekësore. 

Qëllimi i kësaj rregulloreje është: 

• të garantojë transparencë, eficiencë dhe konkurrencë të ndershme në procesin e prokurimit të produkteve dhe pajisjeve me rëndësi 

të veçantë për sistemin shëndetësor; 

• të sigurojë standardizim dhe unifikim të procedurave për furnizimet që kryhen përmes OBP; 

• të mundësojë shfrytëzimin më efektiv të fondeve publike përmes prokurimit të përqendruar dhe ekonomive të shkallës. 

Baza ligjore: 

1. Ligji nr. 105/2014 “Për barnat dhe shërbimin farmaceutik”, i ndryshuar dhe aktet nënligjore në zbatim të tij.  

2. Ligji nr 89/2014 “Për pajisjet mjekësore”, i ndryshuar, dhe aktet nënligjore në zbatim të tij.  

3. Ligji nr. 10 107, date 30.03.2009 “Për kujdesin shëndetësor në Republikën e Shqipërisë”, i ndryshuar  dhe aktet nënligjore në 

zbatim të tij.  

4. Ligji nr. 162/2020, “Per Prokurimin Publik”, i ndryshuar dhe aktet nënligjore në zbatim të tij.  

5. Legjislacioni i aplikueshëm për shërbimin spitalor në RSH. 

6. VKM Nr. 531 (i përditësuar), datë 07.09.2023 "Për krijimin e shoqërisë aksionare shtetërore “Operatori i Blerjeve të 

Përqendruara” sha, për kryerjen e procedurave të veçanta të prokurimit publik, në emër dhe për llogari të kryeministrisë, 

ministrive dhe institucioneve të varësisë" (Ndryshuar me VKM nr. 813, datë 28.12.2013; VKM nr. 768, datë 13.12.2024; VKM 

nr. 67, datë 29.1.2025 dhe VKM nr. 504, datë 10.09.2025) 

2. Zbatimi  

Rregullorja e posaçme zbatohet nga të gjitha autoritetet/entet kontraktore prokuruese (autoritetet kontraktore në varësi të Ministrisë së 

Shëndetësisë dhe Mirëqenies Sociale, si dhe institucione të tjera si për shembull Drejtoritë e Burgjeve, Reparte ushtarake, etj) që, sipas 

dispozitave ligjore dhe vendimeve të Këshillit të Ministrave, janë të detyruara të realizojnë blerjet e barnave dhe pajisjeve mjekësore 

përmes OBP. 

3. Dërgimi i kërkesave për prokurim nga Autoritetet Kontraktore tek Operatori i Blerjeve të Përqendruara 

Çdo institucion/Autoritet Kontraktor që kërkon të prokurojë nga OBP barna dhe pajisje mjekësore për përdorim spitalor, duhet të dërgojë 

kërkesën për prokurim pranë OBP-së për nevojat 24 mujore brenda datës 15 Shkurt të vitit përkatës, duke përfshirë si më poshtë: 

a) Objektin e prokurimit ku përfshihen: 

✓ Barnat për përdorim spitalor, të listës esenciale të miratuar nga Ministria e Shëndetësisë dhe Mirëqenies Sociale. 

✓ Pajisje mjekësore të përhershme dhe ato të përdorimit të përsëritur, të listës esenciale të miratuar nga Ministria e 

Shëndetësisë dhe Mirëqenies Sociale; 

✓ Materiale mjekësore të konsumit të përgjithshëm, të listës esenciale të miratuar nga Ministria e Shëndetësisë dhe 

Mirëqenies Sociale; 

✓ Materiale kirurgjikale dhe instrumente njëpërdorimshe, të listës esenciale të miratuar nga Ministria e Shëndetësisë 

dhe Mirëqenies Sociale; 

✓ Materiale mjekësore specifike (hemodinamikë, ortopedi, kardiokirurgji, neurokirurgji etj.), të listës esenciale të 

miratuar nga Ministria e Shëndetësisë dhe Mirëqenies Sociale; 

✓ Artikuj mbështetës të shërbimit spitalor si psh. artikuj higjeno-sanitar, reagentë laboratorikë, materiale konsumi për 

shërbimin e imazherisë (filma, solucione etj.), kite reagentë dhe materiale konsumi laboratorike (kur aplikohet), sisteme 

transfuzioni, alkool mjekësor, gazra mjekësore etj., të listës esenciale të miratuar nga Ministria e Shëndetësisë dhe 

Mirëqenies Sociale; 

✓ Si dhe çdo objekt tjetër prokurimi që bie në fushën e rregullimit të legjislacionit në fuqi për barnat dhe shërbimin 

farmaceutik si dhe pajisjet mjekësore objekt i listës esenciale të miratuar nga Ministria e Shëndetësisë dhe Mirëqenies 

Sociale; 

b) Specifikimet teknike; 

c) Sasitë dhe grafiku i lëvrimit; 

d) Organizimin në procedura apo në lote (kur është e aplikueshme); 

e) Fondin limit të përllogaritur. 

Dokumentacioni duhet të përgatitet në format elektronik (Word, Excel) dhe duhet të dërgohet në adresën zyrtare të OBP-së brenda afatit 

të përcaktuar dhe sipas Formatit referuar Aneksit nr. 1. dhe Aneksit. nr.2 bashkëlidhur.  

Anekset e rregullores janë përditësuar për periudhën 2026–2028, duke ruajtur strukturën ekzistuese, por duke harmonizuar 

terminologjinë dhe vitet referuese të çmimeve. Kjo garanton vazhdimësi administrative dhe përputhje me ciklin e ri të marrëveshjeve 

kuadër.  

Për objekte prokurimi jashtë listave esenciale të miratuara nga Ministria e Shëndetësisë dhe Mirëqenies Sociale, nga OBP do të kërkohet 

miratimi paraprak i Ministrisë përpara fillimit të procedurës. Për këtë Autoriteti Kontraktor kërkues paraqet kërkesë për miratim pranë 

Ministrisë së Shëndetësisë dhe Mirëqenies Sociale dhe dërgon miratimin së bashku me materialin në OBP për prokurim.   

4. Roli i Ministrise se Shëndetësisë dhe Mirëqenies Sociale dhe afatet e paraqitjes së kërkesave  

Ministria e Shëndetësisë dhe Mirëqenies Sociale ushtron mbikëqyrje mbi përputhshmërinë e prokurimeve publike me politikat 

kombëtare të shëndetësisë dhe standardet klinike.  

Lista esenciale e barnave dhe pajisjeve mjekësore për përdorim në spitalet publike hartohet nga Ministria e Shëndetësisë dhe Mirëqenies 

Sociale, në përputhje me legjislacionin në fuqi. 

▪ Lista esenciale e barnave minimalisht do të përmbajë: 

 

- sistemin/klasifikimin e barit, 

- principin aktiv, 

- formën farmaceutike, 

- dozën dhe njësinë, 

- lotet, 

- sasitë përmbledhëse sipas kërkesave të  Autoriteteve Kontraktore përfituese. 

- përllogaritjen e çmimit final për njësi të përditësuar çdo vit (mesatarja e alternativave + marzhin e fitimit) për barnat e pajisura 

me autorizim për tregëtim në RSH dhe vendosjen e çmimit për njësi të lejes së importit më të fundit për ato pa autorizim tregëtimi 

në RSH.  

Kjo listë përfshin produktet e përcaktuara nga legjislacioni në fuqi për barnat dhe shërbimin farmaceutik. Sasitë përmbledhëse të 

Ministrisë së Shëndetësisë dhe Mirëqenies Sociale janë orientuese për OBP, por mund të jenë subjekt ndryshimi sipas kërkesës së 

argumentuar të Autoritetit Kontraktor për prokurim.  

▪ Lista esenciale e pajisjeve mjekësore (ku përfshihen materialet mjekësore) minimalisht do të përmbajë:  

a. Listën e materialeve mjekësore:    

 

- emërtimin e përgjithshëm, 

- specifikimet teknike. 

- grupimet/ndarjen në lote. 

 

b. Listën e pajisjeve mjekësore:  

-  emërtimin e përgjithshëm, 

- specifikimet teknike. 

 

Listat do të shërbejnë si dokument standard referimi për të gjitha spitalet publike, duke siguruar: 

- unifikimin e praktikave spitalore dhe protokolleve të mjekimit; 

- përputhshmërinë me legjislacionin e prokurimit publik dhe standardet europiane; 

- lehtësimin e punës së autoriteteve kontraktore dhe zhvillimin e procedurave nga Operatori i Blerjeve të Përqendruara Sh.a (OBP). 

 

Ky bashkëpunim me Ministrinë e Shëndetësisë shërben për të unifikuar kërkesat për barna dhe pajisje mjekësore për të gjithë 

institucionet shëndetësore në Republikën e Shqipërisë.   

Për prokurimin e nevojave për barna dhe pajisje mjekësore për një periudhë 24 mujore, paraqitja e listës esenciale së barnave dhe të 

pajisjeve dhe materialeve mjekësore nga Ministria e Shëndetësisë dhe Mirëqenies Sociale sipas elementëve të sipërcituar pranë OBP-

së,  duhet të kryhet jo më vonë se data 30 Janar të vitit përkatës.  

Për çdo objekt jashtë listave esenciale kërkohet miratim paraprak nga Ministria e Shëndetësisë.   

Në këtë mënyrë OBP pranon kërkesat finale për të gjithë Autoritetet Kontraktore kundrejt pagesës së tarifës nga secili prej tyre dhe 

zhvillon procedurat e prokurimit të përqëndruar për barna dhe pajisje mjekësore.  

Barnat të cilat përmbushin kriteret e përcaktuara në VKM Nr. 314, datë 24.5.2023, “Për Miratimin e Llojeve dhe Procedurave të Lidhjes 

Së Marrëveshjeve Të Posaçme (MEA)”, nuk do të referohen per prokurim, pranë OBP. 

4.1 Përdorimi i AlbZone 

Operatori i Blerjeve të Përqendruara krijon kategori të veçanta në platformën AlbZone, në mënyrë që të thjeshtojë procesin e dërgimit 

të kërkesave për prokurim nga institucionet përfituese të shërbimeve të OBP, drejt OBP.  



7 
 

Të gjitha institucionet shëndetësore publike/Autoritetet Kontraktore (spitale universitare, rajonale, bashkiake, qendra shëndetësore, 

njesite vendore te kujdesit shendetesir, si dhe institucione të tjera që kanë nevojë për barna dhe pajisje mjekësore) pajisen me akses në 

këtë platformë. 

Institucionet plotësojnë kërkesat duke zgjedhur vetëm nga lista e barnave dhe pajisjeve mjekësore të miratuara nga Ministria e 

Shëndetësisë dhe Mirëqenies Sociale, si dhe nga katalogu i pajisjeve mjekësore i përgatitur nga OBP me miratimin paraprak të Ministrisë 

së Shëndetësisë dhe Mirëqenies Sociale. 

OBP të marrë miratimin e MSHMS për çdo ndryshim në katalog ose specifikime teknike. 

Platforma AlbZone mbetet mjeti kryesor për dorëzimin e kërkesave, por miratimin paraprak nga Ministria e Shëndetësisë dhe Mirëqenies 

Sociale për çdo ndryshim në katalog ose specifikime teknike është i detyruar. Kjo garanton kontroll institucional dhe transparencë në 

përditësimin e të dhënave. 

Për rastet kur mungojnë barna/artikuj të pajisjeve mjekësore platforma lejon paraqitje të kërkesave shtesë me procedura të përshpejtuara 

dhe të kontrolluara, persëri me miratim paraprak nga Ministria e Shëndetësisë dhe Mirëqenies Sociale. 

Në përmbledhje, kjo rregullore përfaqëson një riorientim të qartë drejt forcimit të rolit të Ministrisë së Shëndetësisë dhe Mirëqenies 

Sociale si organ politikë bërës dhe OBP-në në rolin e një organi teknik zbatues. Kjo sjell përfitime në aspektin e transparencës, unifikimit 

të praktikave dhe eficiencës në përdorimin e fondeve publike, duke e vendosur sistemin e prokurimeve të përqendruara në një kornizë 

më të qëndrueshme dhe të koordinuar. 

Palët dakordësohen: 

         ADMININISTRATORI                                                                                    SEKRETAR I PËRGJITHSHËM  

OPERATORI BLERJEVE TË PËRQENDRUARA             MINISTRIA E SHËNDETËSISË DHE MIRËQENIES SOCIALE                                                                                                                                                                                             

SOCIALE                                                                                    

               Arlinda POGAJ                                                                                                          Lavdrim SAHITAJ 

ANEKS NR. 1 BARNAT (Për t’u plotësuar nga Institucionet Spitalore)      

 

Nr  
 Sistemi  

 Principi 

aktiv  
Formedoza   Njësia  

 Cmimi/njesi  

(mesatare e 

alternativave)+ 

marzhin  

 Komente 

mbi barin  

 

Cmimi i 

Realizuar 

Sasia totale e 

parashikuar 

per nevojat -

24 muaj  

Vlera limit e 

parashikuar 24  

muaj  

ANEKS NR. 2 PAJISJET MJEKESORE (PËRFSHIRË MATERIALET 

MJEKËSORE)  (Për t’u plotësuar nga Institucionet Spitalore) 

     

 Nr   Artikulli  
 Specfikime 

teknike  
 Njësia   Sasia Cmimi/njësi  

 Sasia totale e 

parashikuar 24 

muaj  

 Vlera limit e 

parashikuar për 

24  muaj  

Komente  

                

            
 

  
 

            
 

  
 

                

                

                

                

                

                

                

                

                

                

                

                

                

                

                

                

                

                

 


